
等而有親戚有主家者搜訪寄托之道無子女

無僮僕者收養許給之法亦須務從纖悉俾有

終始之惠

事目

天地之大德曰生聖人則之以行仁政中庸育

萬之功姬文先四之化亦不過一仁字推廣而

已惟我

聖上當六道議賑之餘軫一民失所之慮蠲恤

之  惠旣遍於寰*宇惻隱之  念至及於嬰孩

荒歲行乞之兒道傍遺棄之類以粥以乳倂在

      字恤典則事目          二

收育而特降  傳敎頒示中外藹然若保之意

渙發於 辭表以   恩則無處不周以德則無

物不育導迎和氣迓續休命之方亶在於斯矣

應行節目依  聖敎爛加講確開錄于後爲白

在果內以該廳該部外而各道各邑爲今日任

事之臣者孰不欽仰贊歎殫誠對揚而  仁聞

所及風草必偃雖愚夫愚婦亦當感激而興起

不待官飭自願收養者將見其踵相接也從今

以往荒歲無啼飢之兒道傍無失哺之類  惠

澤洋溢功化貯蠁與天地同其大矣曷不休哉

